
Эссенің  тақырыбы: «Ұлттық  ойындардың  маңызы!»

Ұлттық   ойындар   баланың   дамуына  зор септігін  тигізеді.  
Қазақ  халқының   ұлттық   ойыны  ретінде  талай  ұрпақты  тәрбиелеуге  қолданылып келеді.Асық  ойынының   топтасып  ойналатын  түрлері  әр  баланың  жеңіске деген құлшынысын  арттырады. Балалардың   ойлау қабылеттері, зейіні және  ұсақ  қол  моторикасы,  есте  сақтауы  дамиды.  Бала  ұлттық  ойындарды   ойнау  барысында    шымырлығы  мен   алғырлығы   жылдамдығы  қалыптасады.  Ұлттық  ойын  ойнау  барысында  көбінесе  асықтар  қолданылады.   Сол  асықтарды әр  түрлі  түспен сәндеп   «Шыр»  ойынын  ойнатуға  болады.  Дәл  көздеу  арқылы  асықтар көзделіп  және ұпай қосу  арқылы  жеңіске жетеді. Асық  арқылы  алшы,  бүк, шік, тәйке    ұғымдарымен танысуға  болады. Қазіргі  таңда  асықты сатып  алуға болады.  Немесе   арнайы құралдармен  әдемілеп  жасауға да  болады. Ауылдық  жерде  тұрсаңыз   қойдың  асығын  жинап  жасауға  болады. Қазақта  мәнді  мағынасы бар сөз бар.  Қазіргі   таңда  ұлттық  ойындарды  насихаттау   барысында   асық  атудан жарыстар сайыстар өткізіледі.  Ұлттық  ойындар  балалардың   тіл  байлығын,  сөздік  қорларын   жетілдіреді.  Ұлттық  ойындар  балаларды   адамгершілікке   ұжыммен   жұмыс   жасауға  тәрбиелейді. Сақаны  сайлап  асықты  майлап    жүретін  балаларымыз көп болсын.  Біздің  мұғалім  ретіндегі  міндетіміз   ұлттық  ойындарға жас ұрпақты  баулу. Асық  ойындары  үшін  мектепте  де  балабақшада  арнайы  қазақ  бұрыштары бар.
Асық  көнеден  келе жатқан  ұлттық  ойын  болып  табылады. Қазіргі  таңда  заманауи  асық ату   алаңдары да бар.  Ұлттық  ойындар  балалар үшін  өте құнд ойын  деп   есептеймін.  Себебі  қазір   балалар    интернет  желісінде  уақыттарын  көп  өткізеді.   Бос   уақытта   ұлттық  ойындарды  ойнау   бала үшін  маңызы зор.
Ұлттық  қазына, ұлттық  мұрамыз  ешқашанда ұмытылмасын.
Өзімнің   өлең  жолдарыммен   толықтырғым  келеді.

Ұлттық  ойын  мол өшпес қазына,
Балалар  ойнайды  оны таласа.
Алшысынан   түссін  сенің  асығың,
Шындала  берсін  зор  талабың.
Тізіле  берсін асықтар,
Ойнасын  оны балалар.
Асықты  ойнаған  әр адам,
Көңілді шабыт алар.
Ұмытылмас  мәңгілік  мұрамыз,
Әр үйде болсын асығыңыз.
Төрт  түлік  қой  тұяғынан,
Асықты жасап алыңыз.















































